
Inatsisartunut ilaasortaq Jens Immanuelsen, Siumut 

/MAANI 

 

Nunat tamalaat akornanni qilalukkat qaqortat pillugit siunnersuisarneq aamma

pisassiisarneq pillugit Naalakkersuisunut apeqquteqaammut nr. 74-imut akissute-

qaat. 
 

Inatsisartut suleriaasiaanni § 37, imm. 1 naapertorlugu qilalukkat qaqortat pillugit nunat 

tamat akornanni siunnersuisarneq pisassiisarnerlu pillugit Naalakkersuisunut 

apeqqummik saqqummiussaqarputit. Apeqqut uanga susassaqarfigisannit 

akineqartussanngorlugu innersuunneqarpoq.  

 

Apeqqut uumassusilerinikkut tunngassuteqarmat, Kalaallit Nunaanni Pinngortitaleriffik 

isumasiorneqarpoq, akissuteqaataalu akissuteqaatinut ataaniittunut ilanngunneqarlutik. 

1) Nunatsinni qilalukkat qaqortat killilersugaapput ukiumullu pisassat amerlas-

susilerneqartarlutik.  Nunatta Canadallu isumaqatigiissutaat malillugu Canadami 

aamma killilersuisoqarpa? 

 

1 pillugu) 
Qilalukkat qaqortat eqimattat ataasiinnaat (ilanngussaq 1-imi takussutissaq 1), Cana-

damit Kalaallillu Nunaannillu ataatsimoorunneqarput, taamaammallu uumasoqatigiit 

ataasiinnaat pillugit kalaallit/canadamiut qilalukkat qaqortat qernertallu pillugit 

ataatsimiititaliaat (Joint Commission on Conservation and Management of Beluga and 

Narwhal JCNB) inassuteqaateqartarpoq. Nunavormiut pisarisartagaat Somerset Is-

landimi uumasoqassutsimut naleqqiullugit annikimmata, tassalu ukiumut agguaqatigiis-

sillugu 30-t (2006-2010) JCNB Nunavumi pisassat amerlassusaannik inassuteqaate-

qanngilaq. Ilanngussaq 1 takuuk, pisassat pisallu pillugit paasissutissat. 

 

Nunani qilalukkanik qaqortanik piniarfiusuni pisassiissuteqartarnissamut assigiimmik 

periarfissaqartoqarnersoq apeqqutigaat. Akissutigisinnaavara Nunavullu qilalukkat qa-

qortat avitavut pillugit taamaallaat oqaaseqarsinnaagama, tassami nunat allat qilalukka-

nik qaqortanik piniartarnerannut pisassiisarnerannulluunniit peqataannginnatta. JCNB 

tassaavoq suleqatigiinnissamik oqariartuut uumasoqatigiinnik Kalaallit Nunaata Nuna-

vullu avitaannik suleqatigiinnermut tunngasoq. 

 

Uumassusillit pillugit misissuinermi suleqatigiittoqarpoq nunallu akunnerminni ilisimatit-

seqatigiittarput aqutsivinnillu suliaqarnerit pillugit oqaloqatigiittoqartarluni. Piniartut 

eqqarsaatigalugit piniartut akunnerminni piniariaatsiminnik ilisimasaminnik, sunik 

atortoqarnerminnik kiisalu uumasut pissusaannik sumiittarnerannillu silallu allanngorne-

rata kingunerisaat pillugit paarlaasseqatigiittarput. 

 

Kommissioni ataqatigiissaarisuuvoq isumaqatigiissutillu imarisai naapertorlugit sulilluni, 

pingaartumik ilisimasanik paarlaasseqatigiittarneq eqqarsaatigalugu. Isumaqatigiissut 

kommissionimut pisassiissutinik aalajangersaanissaanik pisinnaatitsinngilaq, tassami 

JCNB taamaallaat siunnersuisarpoq, nunat peqataatinneqartut naalakkersuisuisa allanut 

attuumassuteqanngitsumik nammineerlutik isummerfigisassaannik. Ataatsimiinnerni ta-

mani piniartut aallartitaannit peqataasoqartarpoq, soorlu 2012-imi KNAPK peqataasoq. 

Taamaaliornikkut kommissionip sulinerani piniartut ilisimasaasa atorneqarnissaat qulak-

keerneqartarpoq. 

 

Isumaqatigiissutip assilinera ilinnut paasissutissatut ilannguppara (ilanngussaq 2). 

 

Qaqugu nutaamik siunnersuusiortoqarnissaa naatsorsuutaava? 
JCNB-mi kommissioni ataatsimeeqqilerpat maj 2014-imi Canada Kalaallillu Nunaat qila-

lukkat qaqortat pillugit siunnersuusiorfigineqassapput. Ilisimatuussutsikkut suleqatigiissi-

tat ataatsimiinnissaat 2014-ip upernaani pissasoq pilersaarutaavoq. 

 

 

 

Inussiarnersumik inuulluaqqusillunga 

 

 

 

Karl Lyberth 

Ilanngussaq 1: 

 

Qilalukkat qaqortat pillugit uumassusilerisunit siunnersuinerit kingulliit 
Kalaallit Nunaata Uumassusillit Amerlangaartut Allanngutsaaliorneqarnissaat pillugu 

Konventionimi (CBD-mi) aamma Washington konventionimi (CITES-imi) isumaqatigiis-

sutit akuersaarpai aamma 1992-imi Atlantikup Avannaani Uumasut Miluumasut 

Imaaneersut pillugit Kommissionimi (NAMMCO-mi) kiisalu 1989-imi kalaallit/canadamiut 

qilalukkat qaqortat qernertallu pillugit ataatsimiititaliaat (Joint Commission on Conserva-

tion and Management of Beluga and Narwhal JCNB) aamma ilanngullugit, taakkunani 

pinngortitamik illersuineq, uumassusillit amerlalluinnartuunerisa allanngutsaa-

liorneqarnissaannik paarinninneq aamma pinngortitami pisuussutinik iluaquteqarniarneq 

illersorneqarsinnaasumik tunngaveqassammat aamma mianersortumik perius-

eqarnermik tunngaveqarneq naapertorlugu. 

 

Uumassusillit pillugit siunnersuinerit pisassiissutissanillu inassuteqartarnerit ataatsimut 

suleqatigiissitamit (JWG-mit) NAMMCO-mit kiisalu JCNB-mit ilisimatuussutikkut 

komiteeannit pisarpoq. Canadami Kalaallillu Nunaanni aqutsineq tunngavigalugu pisas-

sat aalajangersarneqartarput, ilaatigut piujuaannartitsinissaq pisassaqartitsisarneq 

aamma piniartut ilisimasaat ilaatillugit siunnersuinikkut tunngaveqartarlutik. 

 

Kalaallit Nunaanni Pinngortitaleriviup ukiut tallimakkaarlugit qulikkaarlugillu qilalukkanik 

qaqortanik kisitsisarneri aalajangersimasut tunngavigalugit Kalaallit Nunaanni siunner-

suisoqartarpoq. 2012-ip upernaavani Kalaallit Nunaata Kitaani aamma 2012-ip aasaani 

Qimusseriarsuarmi kisitsisoqarpoq. Tamakku saniatigut arferit ingerlaartarnerat Cana-

damilu uumasunik attaveqartarnerat piniariartarfiillu aamma misissuiffigineqartarput. 

 

Avannaata Imaani (Baffin Bugt) uumasoqatigiit takutippaat aasakkut ukiukkullu unin-

ngaarfeqartartut. Kalaallit Nunaanni ukiukkut qilalukkat qaqortat eqimattat marluusarput: 

Ataatsit Avannaata Imaani/ Nunatta Kitaata kangiatungaani (9.300, 2009-mi kisitsinernit 

naqqitat) aamma Nordvand-Qaanaap avannaani (2.245, 2009-mi 2010-milu kisitsinernit 

naqqitat). Eqimattat taakku marluk Canadamit avinneqartarput, tassami eqimattat taak-

ku marluk aasakkut Somerset Islandimiittaramik (Qanoq amerlatigisinnaanerannik 

APNN kisitsisaateqanngilaq), takussutissaq 1. 

 

Taamaattumik qilalukkat qaqortat eqimattat ataasiinnaat, takussutissaq 1, Canadamit 

Kalaallillu Nunaannillu ataatsimoorunneqarput, taamaammallu uumasoqatigiit ataasi-

innaat pillugit JCNB inassuteqaateqartarpoq. APNN aamma Pinngortitaleriffik Canadam-

it misissuinerit, siunnersuisarnerit, pisassiisarnerit qilalukkanillu ataatsimoorussanik 

pisaqartarnerit pillugit paasissutissaateqanngillat. 

Takussutissaq 1. Qilalukkat qaqortat pillugit allakkiat. Qaammataasakkut paasisat malil-

lugit ilisimaneqarpoq, Somerset Islandimi aasaanerani uumasut (ammalortuliaq qorsuk 

angisooq) ukiukkut Nordvand-imi (Qaanaap avannaata imartaani) Kalaallillu Nunaata 

Kitaani ukiisartut (nuissat qasertut). Tamaani kalaallit aqutsiveqarfiini pisarineqartarput, 

tulleriissillugit aasakkut (kipparissut sungaartut) aamma ukiukkut (kipparissoq 

tungujortoq). 

Canadami aqutsiveqarfinni sisamani (kipparissut qorsuit) aasakkut uumasunik Somerset 

Islandimiittunik pisaqartarput. Takussutissaq JWG-mit 2012-imi nalunaarusiamik qupp. 

9, NAMMCO SC/19/14. 
 

JCNB-mit aamma NAMMCO-mit siunnersuineq kingulleq 2012-imeersuuvoq. Ukiumut 

pisanit kisitsisit tunngavigalugit, pissatat annaasallu tamaasa ilanngullugit, siunnersui-

neq pisarpoq. Kalaallit Nunaata Kitaanut tunngatillugu ukiuni tallimani tulliuttuni 2012-

2016-imi taakku uumasut amerliartornissaat 50-95 %-imik ilimanaateqartutut taaneqar-

poq. NAMMCO-mit JCNB-millu inassuteqaatit Naalakkersuisut isumaqatigaat, taamaa-

silluni uumasut taakku ukiuni tallimani tulliuttuni amerliartornissaat 70 %-imik ilimanaa-

teqartittussanngorlugu (tabel 1). 

 

Tabel 1. 2012-imit 2016-imut Kalaallit Nunaata Kitaani qilalukkat qaqortat amerliartor-

nissaannut ilimanaat (Tabel 7 JWG 2009 qupp. 41, Tabel 2 JWG 2012 qupp. 16). Siun-

nersuineq taanna Qaanaap Aqutsiveqarfia kisiat pinnagu siunnersuineruvoq (NAMMCO 

SC nalunaarusiaq 2012 p. 7). Qaanaap Aqutsiveqarfia immikkut siunnersuivigineqar-

tanngilaq (JWG 2012 qupp. 16), tekniskimik pisassiinerit 100-t ukiunut tallimanut atuut-

tussianngorlugit pisassiisarneq suli atuummat (2009-2014). 

Amerlinissaannik 

ilimanaat 

Tamakkiisumik 

pisat 

95% 180 

90% 210 

80% 265 

70% 310 

60% 355 

50% 400 

 

Uumasooqatigiinnut Canadamit Kalaallillu Nunaannit avinneqartartunit Somerset Island-

imiittartunut inassuteqaateqarniarani JCNB-p aalajangerpaa, tassami Canadami pisari-

neqartartut amerlassusaannut naleqqiullugit annikitsuaraammata. 

 

Inatsisit atuuttut 
Qilalukkanik qaqortanik piniarneq pillugu Namminersorlutik Oqartussat nalunaarutaat nr. 

7, 29. marts 2011-meersumit killilersugaavoq. 

Qilalukkanik qaqortanik piniarneq Canadami ”The Marine Mammal Regulations” ator-

lugu killilersugaavoq, aamma ilaatigut ”Land claim agreements” assigiinngitsut atorlugit 

soorlu Nunavumi aamma Nunavimmi atorneqartut, inatsisit isumaqatigiissutillu taakku 

atorlugit taamaallaat nunap inoqqaavi arfanniarsinnaatitaapput namminerlu taamaallaat 

atugassanik. 

 

Maanna pisassiissutit pisallu 
Tabel 1-imit siunnersuinerit malillugit 2013-imut qilalukkanik qaqortanik pisassiineq ma-

linneqarpoq, tassaallutik Kalaallit Nunaata Kitaanut ukiumut 310-t Nordvandimilu (Qaa-

naap avannaanit) pisassiissutit siornarnisat 20-it ilanngullugit ukioq 2015 tikillugu. 2007-

imit qilalukkat qaqortat pillugit piujuaannartitsinissamik pitsaasumik oqari-

artuuteqartoqarpoq (NDF) kalaaliminernillu tikisitsisartoqatigiinnut allanut tuneqqit-

tussaanagit taamaallaat annissorneqarsinnaallutik. 

 

Tabel 2. Kalaallit Nunaata Kitaanut 2013-imut pisassiissutit. 

Pisassaqarfik 2013 

Nordvandet (Qaanaaq aamma Savissivik) 20 

Kalaallit Nunaata Kitaa (Upernavik – Nanortalik) 310 + pisarinngitsuukkat 

20/ukiumut 

Katillugit 350* 

 

Ukiunut tallimanut Qaanaamut tekniskimik pisassiissutit ukiumut agguaqatigiissillugu 

uumasut 20-t ilanngullugit. 

Nunavormiut Somerset Islandimi pisaat amerlassusaannut naleqqiullugu annikimmat, 

tassalu ukiumut agguaqatigiissillugu 30-t (2006-2010) JCNB pisassat amerlassusaannik 

inassuteqaateqanngilaq. 

2004-miilli kalaallit pisarisartagaat ukiumut agguaqatigiissillugu 300-t ataattarpaat kiisalu 

Canadami pisarineqartartut uumasoqatigiinnit taakkunannga ataatsimoortunit ukiumut 

200-t ataattarlugit. Canadami qilalukkat qaqortat uumasoqatigiit arlaliupput, uuma-

soqatigiillu ataasiinnaat Kalaallit Nunaata Nunavullu avittarpaat (Somerset Islandimi 

uumasut). Taamaattumik taakku kisimik JCNB-mi suliarineqartarput Kalaallillu Nunaat 

uumasoqatigiit allat pillugit aqutsinermi misissuinermiluunniit peqataatinneqartanngilaq. 





ISOMAQATIGIISSOT 


KALAALLIT NUNAANNI NAMMINERSORNEROLLOTIK OQARTUSSAT AALISARNERMUT, 


SOLIFFISSOAQARNERMOT AVINNGARUSlMANEROSONULLO 


NAALAKKERSOISOQARFIATA CANADALLU AALISARNERMUT MINISTEREQARFIATA 


AKORNANNI QlLALOKKAT QERNERTAT QILALOKKALLO QAQORTAT 


NUNGOTSAALIORNEQARNISSAT PINIARNISSAALLO PILLOGO 


Kalaallit Nunaanni Narnrninersornerullutik Oqartussat aalisarnerrnut, 


suliffissuaqarnerrnut avinngarusirnanerusunullu naalakkersuisoqarfiata 


Canadallu aalisarnerrnut rninistereqarfiata (kinguliini "illua tunge


riinnik" taagorneqassapput), 


paasilluarpaat Kalaallit Nunaanni kalaallit Canadarnilu inuit qi


lalukkanik qernertanik qilalukkanillu qaqortanik piniarnerisa pi


ngaaruteqarnerat; siurnut isurnrnerfigereernagit isurnaqatigiissutit 


pioreersut irnaluunniit inuiaqatigiikkuutaarturnik isurnaqatigiissu


tiginiagassat kalaallit inuillu arfernik piniarnerat, eqqissisi


rnatitsinissarnullu peqataanerat aarnrnalu ilisirnatuussutsikkut rni


sissuinerat nunagisarni pisinnaatitaaneq pillugu aalajanngiinerit 


irnaluunniit perjarfissat allat aqqutigalugit aaqqissuunneqartut; 


Isurnaliutigilluakkarnik ingerlatsineq, nungutsaaliuisitsineq irn
rnallu pisuussutaanik killissaa tikillugu atuineq pillugu nunat 


taakkua marluk naalakkersuisuisa soqutigisaat ataqqillugit, inuit 


pisinnaatitaanerisa iluani tunngaviusut nalinginnaasut naapertor


lugit, naalagaaffiit kattuffiata 1982-irni irnrnani pisinnaatitaaneq 


pillugu isurnaqatigiissutaanni issuarneqartutut; 


Attanneqarsinnaasurnik ineriartortitsinerrnik paasinninneq, nalu


naarurnrni "tarnatta siunissarput"-rni (Brundtland-ip nalunaarusiaa) 


aarnrnalu ICC-p avatangiisit pillugit sulinerata saqqurnrniunneqarne


rani oqaatigineqartut eqqaarnallugit tapersersorlugillu; 

Qilalukkat qernertat qaqortallu pillugit ilisimatuussutsikkut mi


sissuiffigineqarnerisa suleqataaffiginissaat annertusarneqarnis


saalu kissaatigalugu: 


Siunniussat tamakkua anguniarlugit ataatsimoorluni aammalu immik


koorluni pimoorussamik suliniuteqarumaneq, pillugit 


makkua isumaqatigiissutigineqarput: 


Allagaq 1: Uumasut isumaqatigiissummi pineqartut 


Isumaqatigiissut manna atuutissaaq qilalukkanut qernertanut qilalukka


nullu qaqortanut kalaallit canadamiullu imartaasa akornanni ingerlaar


tartunut. 


Isumaqatigiissut manna illua tungeriit akornanni isumaqatigiissutigi


neqartut naapertorlugit annertusineqarsinnaavoq uumasut allat kalaal


lit canadamiullu imartaasa akornanni ingerlaartartut ilanngullugit. 


Allagaq 2: Ataatsimiititaliat - suliassat ataatsimoorussat 


Illua tungeriit peqataaffigisaannik qinikkanik ataatsimiititaliorto


qassaaq, suliaqartussamik ilisimatuussutsikkut misissuinissamik, nu


ngutsaaliuinissamik atortitsinissamillu apeqqutinik illua tungeriinnut 


saqqummiussisartussamik. Ataatsimiititaliamut ataatsimoorussamut siun


nersuisuusussamik ilisimatuunik suleqatigiissitaliortoqassaaq. 


Ataatsimiititaliaq ataatsimoorussaq suliassinneqassaaq kinguliini taa


gorneqartunik isumaginnittussanngorlugu: 

Ilisimatuut suleqatigiit suliassaannik allaganngorlugu aalaja


ngersaassaaq; 


Nalunaarutit paasissutissiissutillu taamatullu ilisirnatuutut paa


siniaalluni suliassanik ingerlatassatut Illua tungeriit isumaqa


tigiissutaannik ataqatigiissaarinissamut akisussaanissaq; 


Illua tungeriinut siunnersuutinik saqqurnmiussisassallutik ilisi


rnatuutut rnisissuininissanik, ataatsirnoorullugit irnaluunniit im


rnikkoorturnik suliarineqartussanik; 


Illua tungeriinnut siunnersuuteqartassallutik uurnasut nungutsaa


liornissaat ingerlatsinissarlu pillugit. 


Ilisirnatuut suleqatigiit akisussaaffigissavaat ataatsirniititaliaq a


taatsirnoorussarninik misissuinissarninut ilisirnatuunik siunnersortissa


minik kissaateqarpat pissaqartinneqarnissaa, taamatuttaaq suleqatigiit 


data-koortumik pissarsianik paarlaateqatigiittarnissat amma misissui


nerit inernerisa nalilerneqarnerisa ataqatigiiaarneqarnissaat isuma


gissavaat. 


Allagaq 3: Ataatsimiititaliat ataatsimoorussat - aallartitat ataatsi


miittarnerillu 


Illua tungeriit tamarmik marlunnik ataatsimoorullugu ataatsimiitita


liam~t aallartitaqassapput,ataatsimiititaliap ataatsimoorullugu ataat


simiinnerani paasisimasaqarluartunik imaluunniit siunnersortinik i


kiorteqartarsinnaasunik. Ataatsimoorullugu ataatsimiititaliaq kalaal


lit canadamiullu aallartitaasa akornanni nikittaattunik siulittaaso


qartassaaq. Illua tungeriit tamarmik ilisimatuut suleqatigiiffianni 


ilaasortassanik tikkuaasassapput. 

Ataatsimoorullugu ataatsimiititaliaq ilisimatuullu suleqatigiiffiat 


ataatsimiittassaaq piffissarni sumiiffissamilu illua tungeriit isumaqa


tigiissutigisaani. 


Allagaq 4: Aalajangiinissamut piginnaaneqartitsineg 


Ataatsimoorullugu ataatsimiititaliap aalajangiineri aamma ingerlatsi


nissamut nungutsaaliuisitsinissamullu aaqqissuussinissanut, ilisima


tuut misissuinissaannut, nalunaarsuutinik katersuinissamut allanullu 


ataatsimoorluni aningaasartuutissanut siunnersuutaat isumaqatigiissu


tigineqartassapput, tamakkualu illua~tungeriinnut akuerisassanngorlu
git saqqummiunneqartassapput. 


Ataatsimoorullugu ataatsimiititaliap aalajangiineri siunnersuutaalu 


illua tungeriinnit akuersissutigiteqqaarlugit ingerlanneqartassapput. 


Allagag 5: Aningaasalersuineg 


Illua tungeriit tamarmik immikkut ataatsimoorullugu ataatsimiititalia


mi ilisimatuutullu suleqatigiissitaliami ataatsimeeqataanerminnut at a


sumik aningaasartuutitik taamatullu namminneq ilisimatuutut misissui


sitsinerminnut aninqaasartuutit namminneq akilertassavaat. 


Ataatsimoorussamik ilisimatuutut misissuisitsinerni aningaasartuutit 


allagaq 4-mi ingerlatsinissaq naapertorlugu agguaanneqartassapput. 


Allagag 6: Isumagatigiissutip atsiornegarnermini atorttuulernera 


Isumaqatigiissut manna atsiorneqaruni atortuulissaaq, atuutissalluni


lu, illua tungeriit aarlaat qaammatit arfinillit sioqqullugit allagan


ngorlugu atorunnaarsitsiniarnerminnik ilimasaaruteqartinnagu. 

K0SENHAVN-imi suliarineqarpoq marlunngorluqu qallunaatut, tuluttut, 
franskisut, kalaallisullu, oqaasertai tamarmik assigiimmik atortuupput 
ulloq =;.. december 1989. 

